
ST PAULUS NUUSFLITS 6 Nov.
2026

Ons sal hulle met graagte verwelkom en 'n bietjie van die St Paulus-wondermagie
met hulle deel!

Kyk hoe lyk ons Pre-Primêre Skool in aksie!

Ken u iemand met kleingoed wat nog
nie die wonderlike wêreld van St
Paulus Pre-Primêre Skool ontdek het
nie?

Indien u vriende, familie of bure met
jong kinders het, deel asseblief
hierdie uitnodiging met hulle.

Op 13 November, vanaf 09:00 tot
12:00, maak ons ons deure oop en
bied ons aan besoekers die
geleentheid om 'n oggend saam met
ons deur te bring en self te ervaar
wat ons Pre-Primêre Skool so
besonders maak.

Graad 00 is nou ook ‘Alles-Ingesluit’ (All Inclusive) – alle boeke, skryfbehoeftes,
ontbyt, middagete en Nasorg is by een allesinsluitende bedrag ingesluit.

Daar sal baie wees om te sien – vrolike gesiggies, besige handjies, nuuskierige
koppies, hope leergeleenthede en natuurlik 'n goeie skeut pret!

Soms is die beste manier om te verstaan wat St Paulus so besonders maak,
om dit self te kom ervaar.

Help ons dus asseblief om die woord te versprei en nooi iemand om die oggend
saam met ons deur te bring.



Die Uniformwinkel se pryslys en uniform vereistes is aangeheg vir al u 2027-
uniformbehoeftes.

'n Baadjie (blazer) vorm nou amptelik deel van die skooldrag vir alle leerders vanaf
Graad 4. Alhoewel dit voorheen meer 'n informele reëling was, wil ons graag hê dat
al ons senior leerders 'n baadjie moet dra om 'n netjiese en eenvormige voorkoms te
verseker.

Ons besef dat kinders vinnig groei (soms sommer oornag!) en dat die vervanging
van skooldrag 'n uitgawe kan meebring. Ons het tans 'n aantal tweedehandse
baadjies beskikbaar wat aangekoop kan word en moontlik 'n meer bekostigbare
opsie vir gesinne kan wees.

Verder is ons altyd bedag op die balans tussen gehalte en koste. Om te verseker
dat ons ons ouers die beste moontlike waarde vir hul geld bied, gaan ons 'n deeglike
vergelyking doen van uniformpryse by ander skole, asook die pryse en gehalte van
verskillende verskaffers.

Ons doelwit is om goeiegehalte-skooldrag teen billike en mededingende pryse aan
te bied, terwyl ons ons ouers se behoeftes in gedagte hou. Ons sal terugvoer gee
sodra hierdie proses afgehandel is.

Uniformwinkel – Pryslys en Uniformvereistes vir 2027

Eksamens is oppad…!
Baie sterkte aan ons Graad 5–7-leerders met die voorbereiding vir hul
komende eksamens!

Ons moedig julle aan om jul tyd verstandig te benut, hard te leer, deeglik voor te
berei en elke eksamen met selfvertroue aan te pak. Onthou dat sukses deur
toewyding, inspanning en deursettingsvermoë bereik word. Gun jouself die
geleentheid om jou heel beste te lewer!

Soos St. Franciskus van Assisi ons herinner:

“Begin deur te doen wat nodig is, doen dan wat moontlik is, en skielik is jy besig om
die onmoontlike te doen.”

Ons wens almal sterkte en alles van die beste toe. Glo in jouself, werk hard en gee
jou alles!



Ons Graad 4–7-liefdadigheidsprojek ondersteun jaarliks die Santa Shoebox-
projek, waartydens ons kinders bydra tot spesiale Kersbokse wat met geskenke
vir behoeftige kinders gevul word. Ons ondersteun vanjaar weer die kinders van
Kgabalatsane, wat deur die Sending-susters van Moeder Teresa versorg word.

Hierdie jaar het ons Graad 7's ons egter werklik verstom! Hul
fondsinsamelingsinisiatief het 'n ongelooflike bedrag opgelewer wat ons
verwagtinge vêr oortref het. Ons is só trots op hul moeite, vrygewigheid en
toegewydheid om 'n verskil te maak.

Ons weet dat soveel van die vrygewigheid agter ons liefdadigheids-projekte van
ons wonderlike St Paulus-ouers kom, en u bly ons nederig stem met u
bereidwilligheid om te gee. U het reeds vanjaar soveel gegee, en daarvoor is ons
opreg dankbaar.

Ons gaan dus nie vanjaar verdere ouerbydraes vir die Santa Shoebox-projek vra
nie. In plaas daarvan sal ons 'n gedeelte van die Graad 7-liefdadigheidsfonds
gebruik om hierdie spesiale Kersbokse voor te berei en toe te draai.

Aan ons Graad 7's: Welgedaan! En aan ons ouers: Baie dankie vir u volgehoue
ondersteuning en dat u ons help om ons kinders te leer dat die ware vreugde van
Kersfees nie net lê in dit wat ons ontvang nie, maar ook in dit wat ons gee. ❤️

Kom ons kuier saam en geniet 'n bietjie Kersfeesmagie!

Sluit op Donderdag, 27 November, vanaf 17:30 by ons aan vir 'n
ontspanne aand vol Kersfeesvreugde, lekker geselskap en
feestelike atmosfeer.

Meer besonderhede volg binnekort – maak solank seker dat die
datum in u dagboek aangeteken is. Ons sien daarna uit om
hierdie spesiale geleentheid saam met u te vier!

Maak solank 'n aantekening –
Kersfeesvreugde!

Die Santa Shoebox-projek –
Die ongelooflike werk van ons Graad 7's!



Een van die vrae wat tydens ons AJV geopper is, was waarom
St Paulus nie aan atletiek deelneem nie.

Die werklikheid is dat ons 'n relatiewe klein skool is, en dit kom werklik neer op
getalle! Selfs sonder ons ander sportverpligtinge het ons eenvoudig nie genoeg
kinders om 'n volledige atletiekspan saam te stel en aan die groter atletiekligas
deel te neem nie.

Die vriendskaplike atletiekligas vind ook op dieselfde tyd as ons kernsportsoorte
plaas, wat dit moeilik maak om albei aan te bied. Daar was dus in 2022 besluit
om die sportsoorte wat ons aanbied, te konsolideer sodat ons kan fokus op dit
wat ons goed doen, eerder as om ons aandag te wyd te versprei.

Ons hoor egter die versoeke van sommige van ons ouers en is altyd bereid om
moontlikhede te ondersoek waar ons kan. Ons gaan dus in die derde kwartaal
van 2027, op 'n proefbasis, aan die Onafhanklike Skole se Vriendskaplike
Atletiekliga deelneem.

Die oefeninge en byeenkomste sal met sommige van ons kernsportaktiwiteite
saamval. Ons sal deelname, getalle en die praktiese uitvoerbaarheid daarvan
om albei aan te bied, monitor en daarna bepaal of dit iets is wat ons
volhoubaar in die toekoms kan aanbied.

Ons is beslis bereid om dit 'n kans te gee en te kyk hoe dit verloop – maar dit
sal voorlopig slegs 'n proeflopie wees!

Atletiek – Ons gaan dit in 2027 probeer!

Met die eksamens wat begin, sal Graad 4–7-onderwysers begin om handboeke in
te samel wat geskenk of verkoop gaan word. Indien u handboeke wil skenk of
verkoop, kommunikeer asseblief u keuse BAIE DUIDELIK aan u kind om enige
verwarring te voorkom. U is onder geen verpligting om handboeke te skenk of te
verkoop nie, en ons is bewus daarvan dat baie gesinne hul handboeke vir jonger
boeties en sussies wil hou.

'n Vriendelike herinnering dat die tweedehandse handboekverkope vir Graad 4 – 7
vir 2027 op 16 en 17 November vanaf 14:00 tot 16:00 in die Boekwinkel sal
plaasvind.

Tweedehandse Handboekverkope



“Sport has the power to
change the world. It has the
power to inspire. It has the
power to unite people in a

way that little else does." —
Nelson Mandela

NewsFlash Sportbladsy -
The Final Whistle

Hoogtepunt van die Week

Dit is die einde van die wedstrydseisoen van nóg 'n besonder suksesvolle
sportjaar vir St Paulus. Vir baie van ons Graad 7's beteken dit die einde
van een reis, maar terselfdertyd die begin van 'n leeftyd vol nuwe
uitdagings en geleenthede.
Ons hoop dat die vaardighede en waardes wat ons Graad 7's oor die jare
by St Paulus aangeleer het, hulle toegerus het met die karakter en
lewensvaardighede om in die jare wat voorlê, uit te blink.

Baie sterkte met die komende eksamens, en dankie, Graad 7's, vir julle
toewyding aan ons skoolsport!

 BELANGRIKE REËLINGS VIR VERVOER

Busse sal om 13:45 vanaf St Paulus na die verskillende plekke vertrek. Ons is
geskeduleer om om 17:00 terug by die skool te wees. Indien daar om enige
rede ’n vertraging is, of indien ons vroeër terugkeer, sal ’n boodskap aan die
betrokke persone gestuur word. Baie dankie vir u begrip en geduld.



GRAAD R-GRADUERING – BAIE GELUK, KLAS VAN 2026!

Soos ons terugdink aan ons tema, “In die Voetspore van
die Heiliges”, mag hierdie klein voetjies die waardes van
liefde, vriendelikheid, medelye, moed en geloof vorentoe
dra. Mag ons kinders altyd onthou dat die mooiste
voetspore wat ons agterlaat, dié is wat gevorm word deur
die liefde wat ons deel en die lewens wat ons aanraak.

Sjoe! Ek dink al ons Graad R-ouers sal
saamstem as ek sê dat die jaar eenvoudig
verbygevlieg het! Maar het dit nie?

Wanneer ek terugdink aan ons pragtige Graad R-klas van 2026, word my hart met trots
en liefde gevul. Ek onthou nog van hierdie kleingoed tydens verlede jaar se Oorskuifdag
– skaam, stil, 'n bietjie onseker van hulself en dalk met 'n traantjie of twee. En kyk
nou net na hulle! Hulle het geblom tot dapper, selfversekerde, onafhanklike en wonderlik
unieke klein mensies, elkeen met sy of haar eie besondere vonkel.

Daar was skaars 'n droë oog in die saal tydens ons Graad R-gradeplegtigheid. Hoewel dit
moeilik is om te aanvaar dat ons kleingoed reeds gereed maak om hul vlerke te sprei en
hul eerste treetjies na die GROOT skool te gee, wag daar so 'n opwindende nuwe
hoofstuk op hulle! Ons kan nie wag om te sien hoe hulle verder groei, hul sterkpunte
ontdek en al die wonderlike geleenthede wat op hulle wag, aangryp nie.

Aan ons Graad R-ouers, 'n besonderse gelukwensing! U het hierdie
reis saam met u kinders aangepak en elke mylpaal, klein
oorwinning en uitdaging saam met hulle beleef. En om te dink dat
hierdie kleingoed ons 2020-babas is – gebore in 'n wêreld vol
onsekerheid, toe soveel ouers hul vrese opsy moes skuif, moed in
die onbekende moes vind en ouerskap gedurende 'n ongelooflik
uitdagende tyd moes aanpak. Kyk net hoe vêr het julle almal
gekom! Julle liefde, opofferings, geduld en onwrikbare geloof in
julle kinders het hulle gehelp om hierdie pragtige mylpaal te
bereik. Julle het alle rede om ongelooflik trots te wees!

Mag ons klein gegradueerdes altyd weet hoe innig geliefd hulle is
en hoeveel goedheid hulle het om met die wêreld te deel.

